
Yãmb ned fãa sã n yõg koom n ning a na-wʋʋdo bɩ a
pʋʋs ne-ba la a saag b yiibã n pʋʋse, la rẽ poorẽ a rɑ

yãk b yiibã t'a sã n tʋlla, sã n ka gεnaab sababo

Yii a Anas nengẽ (Wẽnd yard be a yĩnga) tɩ Wẽnd Tẽn-tʋʋma, (Wẽnd pʋʋsg la A tɩlgr be a
yĩnga) yeelame: «Yãmb ned fãa sã n yõg koom n ning a na-wʋʋdo bɩ a pʋʋs ne-ba la a
saag b yiibã n pʋʋse, la rẽ poorẽ a rɑ yãk b yiibã t'a sã n tʋlla, sã n ka gεnaab sababo».

[Naṣʋn Ṣahɩɩhʋn (Gom-sikdem sẽn manege)] [A Ad-daarʋƙʋṭniy n togs-a]

Nabiyaamã (Wẽnd pʋʋsg la A tɩlgr be a yĩngɑ) vẽnegame tɩ lɩslaam sã n ning na-wʋʋdã, a sẽn
yõk koom poorẽ, rẽ poorẽ t'a koomã kao, t'a rat n na n yõke, a tõeeme n kell n saag a na-
wʋʋd a yiibã t'a sã n rata, la a pʋʋs ne-ba, a ka yãkd-ba wakat sẽn yãk toaag ye, sã n ka
mikame tɩ yaa gεnaab n paam-a, wakat-kãngã yaa tɩlae t'a yiis-ba la a so.

